
 
 
 
 

ᒥᓂᔅᑕᐅᕕᖓᑦ ᑮᓇᐅᔭᓕᕆᔨᒃᑯᑦ 

 

ᐅᑎᕐᓂᕐᒧᑦ ᐃᖅᑲᓇᐃᔭᕐᕕᒻᒧᑦ ᐊᑐᐊᒐᖅ 

 

 

ᒪᑉᐱᒐᖅ  1 ᐅᑯᓇᓂ 4 ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᑦ ᔮᓐᓄᐊᕆ 21, 2016 

ᐅᓪᓗᖅ ᐃᓱᓕᕝᕕᑦᓴᖅ:  

ᐊᑐᐊᒐᐅᑉ ᐅᖃᐅᓯᖅᑕᖓ 

ᒐᕙᒪᒃᑯᖏᑦ ᓄᓇᕗᑦ ᐱᓕᕆᐊᑦᓴᖃᕐᒪᑕ ᐃᓂᑦᓴᖃᖅᑎᑦᓯᓂᕐᒥᒃ ᐃᖅᑲᓇᐃᔭᖅᑐᓂᒃ, ᐱᔾᔪᑕᐅᓪᓗᓂ ᖃᓂᒻᒪᓯᖅ, ᓱᑕᐃᓐᓂᖅ ᐅᕝᕙᓘᓐᓃᑦ 

ᖃᓄᐃᓐᓂᐅᔪᖅ; ᐃᖅᑲᓇᐃᔮᒥᓂᒃ ᑲᒪᒍᓐᓇᐃᓪᓕᔪᖃᕐᓂᖅᐸᑦ. ᒐᕙᒪᒃᑯᖏᑦ ᓄᓇᕗᑦ ᑐᓂᒪᓂᖃᕐᒪᑕ ᐊᐅᓚᔾᔭᒋᐊᕈᑕᐅᒍᓐᓇᖅᑐᓕᒫᓂᒃ 

ᐊᐅᓚᔾᔭᒋᐊᕈᑐᖃᕐᓂᕐᒥᒃ ᐊᑐᐃᓐᓇᐅᑎᑦᓯᒍᒪᓪᓗᑎᒃ ᐊᑦᑕᓇᓐᖏᑦᑐᒥᒃ ᐊᒻᒪᓗ ᐊᑯᓂᐅᓗᐊᓐᖏᑦᑐᖅ ᐅᑎᕈᓐᓇᖁᓪᓗᒋᑦ ᐃᖅᑲᓇᐃᔭᒥᓄᑦ, 

ᒪᓂᒪᑎᑦᓯᕕᐅᓗᑎᒃ ᐃᓂᑦᓴᖃᑦᓯᐊᖅᑎᑕᐅᓂᕐᒥᒃ.  

. 

ᒐᕙᒪᒃᑯᖏᑦ ᓄᓇᕗᑦ ᐱᓕᕆᓂᐊᖅᑐᑦ ᑲᑐᔾᔨᖃᑎᖃᕐᓗᑎᒃ ᐃᓘᓐᓇᖏᓐᓂᒃ ᐃᖅᑲᓇᐃᔭᖅᑐᓂᒃ ᑲᑐᔾᔨᖃᑎᒌᓂᓪᓘᓐᓃᑦ ᑭᒡᒐᖅᑐᐃᔨᓂᒃ, 

ᐊᑑᑎᒋᐊᖃᖅᐸᑦ ᓇᓗᓇᐃᔭᐃᓗᑎᒃ ᓈᒻᒪᓈᖅᓯᒪᔪᓂᒃ ᐃᖅᑲᓇᐃᔮᓂᒃ ᐃᒻᒥᒃᑰᖓᔪᓄᑦ ᐃᖅᑲᓇᐃᔭᕐᕕᒻᒧᑦ ᐅᑎᕐᓂᕐᒧᑦ ᐸᕐᓇᐅᑎᓂᒃ 

ᐃᖅᑲᓇᐃᔭᖅᑎᒧᑦ.  

 

ᑐᓐᖓᕕᐅᔪᑦ 

ᐅᓇ ᐊᑐᐊᒐᖅ ᖃᐅᔨᒪᓕᑕᖃᖅᑐᖅ ᐅᑯᓇᓐᖓᑦ ᐃᓄᐃᑦ ᐃᓅᓯᕐᒨᖓᔪᓄᑦ ᐊᑐᖅᑐᖁᑎᒋᔭᐅᔪᓄᑦ ᑐᓐᖓᕕᐅᔪᓂᓪᓗ:   

 ᑐᓐᖓᓇᕐᓂᖅ: ᐆᒻᒪᕆᑦᓯᐊᕐᓂᖅ ᒪᑐᐃᖔᕐᓂᒃᑯᑦ, ᑐᓐᖓᓇᕐᓂᒃᑯᑦ, ᐃᓚᐅᑎᑦᓯᓂᒃᑯᓪᓗ. ᒐᕙᒪᒃᑯᖏᑦ ᓄᓇᕗᑦ ᐊᑐᐃᓐᓇᐅᑎᑦᓯᓂᐊᖅᑐᑦ 

ᐃᓂᑦᓴᖃᖅᑎᑦᓯᓂᕐᒥᒃ ᐃᖅᑲᓇᐃᔭᖅᑎᒧᑦ ᐊᔪᕈᑎᓕᒻᒪᑦ ᐱᕕᑦᓴᐅᓕᑐᐊᖅᐸᑦ ᐊᑦᑕᕐᓇᕈᓐᓃᐸᓪᓗ ᐃᑲᔪᖅᑐᖅᑕᐅᓗᓂ ᐃᖅᑲᓇᐃᔮᒧᑦ 

ᐅᑎᕐᓂᕐᒧᑦ ᐸᕐᓇᐅᑎᑎᒍᑦ, ᑎᑭᐅᑎᓗᒍ ᐊᑦᓱᕈᖅᑎᑦᓯᑦᑕᐃᓕᒪᓂᖅ.  

 ᐱᓕᕆᖃᑎᒌᓐᓂᖅ/ᐃᑲᔪᖃᑎᒌᓐᓂᖅ: ᐱᓕᕆᖃᑎᒌᓐᓂᖅ ᐱᔾᔪᑎᖃᕐᓗᑎᒃ. ᒐᕙᒪᒃᑯᖏᑦ ᓄᓇᕗᑦ ᐊᒻᒪᓗ ᐃᖅᑲᓇᐃᔭᖅᑎ 

ᐱᓕᕆᖃᑎᒌᓐᓂᐊᖅᑐᑦ ᓇᓗᓇᐃᔭᐃᓗᑎᒃ ᓈᒻᒪᓈᖅᓯᒪᔪᓂᒃ ᐃᖅᑲᓇᐃᔮᓴᓂᒃ ᑭᖑᕙᐅᖅᑲᖏᓪᓗᑎᒃ.  

 ᐋᔩᖃᑎᒌᓐᓂᖅ: ᖃᓄᖅᑐᕈᑎᖃᕐᓂᖅ ᐊᖏᖃᑎᒌᓐᓂᒃᑯᑦ. ᐅᑎᕐᓂᕐᒧᑦ ᐃᖅᑲᓇᐃᔮᒧᑦ ᐸᕐᓇᐅᑏᑦ ᑐᓐᖓᕕᖃᕐᓂᐊᖅᑐᑦ 

ᑲᑐᔾᔨᖃᑎᒌᓐᓂᖓᓐᓂᒃ ᐃᖅᑲᓇᐃᔭᕐᕕᐅᔫᑉ ᐱᖃᓯᐅᑎᑦᓱᑎᒃ ᐊᐅᓚᓂᐅᒋᐊᓕᓐᓄᑦ ᑐᓴᕋᑦᓴᐃᑦ ᐊᑐᐃᓐᓇᐅᑎᑕᐅᔪᑦ ᐱᔪᓐᓇᕐᓂᖃᖅᑐᓄᑦ 

ᐋᓐᓂᐊᖅᑐᓕᕆᔨᓄᑦ.   

 ᐃᓅᖃᑎᒌᑦᓯᐊᕐᓂᖅ: ᐱᒃᑯᒋᔭᖃᕐᓂᖅ ᐃᓅᖃᑎᓐᓂᒃ, ᑲᓲᒪᓂᐅᔪᑦ ᐊᒻᒪᓗ ᐃᑉᐱᒍᓱᓐᓂᕐᒥᒃ ᐃᓄᓐᓂᒃ. ᒐᕙᒪᒃᑯᑦ ᓄᓇᕗᒻᒥ 

ᐃᓕᑕᖅᓯᓯᒪᒻᒪᑕ ᐱᒻᒪᕆᐅᓂᖓᓂᒃ ᐃᑲᔪᖅᓯᓂᐅᑉ ᐱᐅᓯᖃᕐᕕᖃᕐᓂᐅᓪᓗ ᐃᖅᑲᓇᐃᔭᖅᑎᓂᒃ ᐱᒃᑯᒋᓗᒋᑦ.  

ᐊᑑᑎᕕᖏᑦ 

ᐅᓇ ᐊᑐᐊᒐᖅ ᐊᑑᑎᔪᖅ ᐃᖅᑲᓇᐃᔭᖅᑎᓕᒫᖏᓐᓄᑦ ᒐᕙᒪᒃᑯᑦ ᓄᓇᕗᒻᒥ ᐊᒻᒪᓗ ᐃᖅᑲᓇᐃᔭᖅᑎᐅᔪᓄᑦ ᐃᓄᓐᓄᑦ ᑎᒥᐅᔪᓄᑦ. 

ᐊᔪᕐᓇᓐᖏᒐᐃᑉᐸᑦ, ᐃᖅᑲᓇᐃᔭᖅᑏᑦ ᐊᑐᐃᓐᓇᐅᑎᑦᓯᕕᐅᓂᐊᖅᑐᑦ ᐋᖅᑭᒋᐊᖅᓯᒪᔪᒥᒃ ᐃᖅᑲᓇᐃᔮᒥᒃ ᐃᓗᐊᓂ ᐱᔪᓐᓇᕐᓂᖓᑕ. ᐅᑎᕐᓂᕐᒧᖅ 

ᐸᕐᓇᐅᑏᑦ ᐊᐅᓚᓂᖓᑦ ᐱᒋᐊᖅᑐᑦ ᑭᖑᕐᖓᓂᑦᓯᐊᖅ ᓱᑕᐃᖅᑐᖃᓚᐅᖅᑎᓪᓗᒍ ᖃᓂᒻᒪᑦᑐᖃᓚᐅᖅᑎᓪᓗᒍᓘᓐᓃᑦ. 

ᑐᑭᖏᑦ 

ᐅᑯᐊ ᑐᑭᒋᔭᐅᔪᑦ ᐊᑑᑎᔪᑦ ᐆᒧᖓ ᐊᑐᐊᒐᕐᒧᑦ:  

ᐃᓂᖃᑦᓯᐊᖅᑎᑦᓯᓂᕐᒥᒃ ᖃᐅᔨᕐᓴᓂᖅ ᐊᐅᓚᔾᔭᒋᐊᕈᑕᐅᔪᖅ ᐃᓂᖃᖅᑎᑦᓯᑲᐃᓐᓇᕐᓂᕐᒧᑦ, ᐊᑯᓃᖅᑐᒨᖓᔪᓄᑦ ᐅᕝᕙᓗ ᐱᔪᓐᓇᕐᓂᐊᕈᓐᓃᖅᑐᓄᑦ 

ᐃᖅᑲᓇᐃᔭᖅᑎᒧᑦ ᐃᖅᑲᓇᐃᔮᒥᓂᒃ. 

ᐊᔪᕈᑎᓕᒃ ᑐᑭᓕᒃ ᐱᔪᓐᓇᖏᓐᓂᖅᓴᐅᓕᕐᓂᕐᒥᒃ ᑎᒥᒃᑯᑦ ᐅᕝᕙᓗ ᐃᓱᒪᒃᑯᑦ ᐱᔾᔪᑕᐅᓪᓗᓂ ᐃᖅᑲᓇᐃᔭᕐᕕᒻᒥ ᓱᑕᐃᕐᓂᐅᔪᖅ ᖃᓂᒻᒪᓯᕐᓘᓐᓃᑦ. 

ᐊᔪᕈᑎᖃᕐᓂᖅ ᑮᑕᑲᐃᓐᓇᐅᒍᓐᓇᖅᑐᖅ, ᐊᑯᓃᕐᓗᓂ, ᑕᐃᒪᐃᖏᓐᓇᕐᓂᐊᓕᕐᓗᓂᓘᓐᓃᑦ.   

ᖃᓂᒻᒪᓯᖅ ᑐᑭᓕᒃ ᑐᕿᓕᒃ ᖃᓄᐃᔾᔪᑎᖃᖅᑐᖅ ᑎᒥᒃᑯᑦ ᐃᓱᒪᒃᑯᓪᓘᓐᓃᑦ.  

ᐃᓂᖃᖅᑎᑦᓯᒋᐊᖃᕐᓂᖅ ᒪᓕᒐᖅᑎᒍᑦ ᑐᓂᒪᓂᐅᔪᖅ ᐊᑖᓂ ᓄᓇᕗᒻᒥ ᐃᓄᐃᑦ ᐱᔪᓐᓇᐅᑎᓐᓄᑦ ᒪᓕᒐᕐᔪᐊᑉ ᐱᕕᖃᕈᑕᐅᑦᓱᓂᓗ 

ᐃᖅᑲᓇᐃᔭᕐᕕᐅᔪᓄᑦ ᓇᓗᓇᐃᖅᓯᓂᕐᒥᒃ ᐊᓯᔾᔩᓂᕐᒥᓪᓗ ᓇᐅᑐᐃᓐᓇᕐᓂᒃ ᒪᓕᒋᐊᓕᓐᓂᒃ, ᐱᐅᓯᐅᕙᑦᑐᓂᒃ, ᓂᕆᐅᒋᔭᐅᔪᓂᒃ ᐅᕝᕙᓘᓐᓃᑦ 

ᐊᐅᓚᓂᐅᔪᓂᒃ ᐊᑦᑐᐃᓂᕐᓗᓐᓂᐅᓯᒪᔪᓂᒃ ᐊᑦᑐᐃᓂᕐᓗᓂᐅᑐᐃᓐᓇᕆᐊᓕᓐᓂᓘᓐᓃᑦ ᑐᓐᖓᕕᐅᑦᓱᓂ ᓄᓇᕗᒻᒥ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᒪᓕᒐᕐᔪᐊᖅ. ᒐᕙᒪᒃᑯᑦ ᑐᓂᒪᓂᖃᖅᑐᑦ ᐃᓂᖃᖅᑎᑦᓯᓂᕐᒧᑦ ᐊᑦᓱᕈᕐᓇᕐᓂᖅ ᑎᑭᐅᑎᔭᐅᓯᒪᓗᓂ.   

ᒪᑉᐱᒐᖅ  2 ᐅᑯᓇᓂ 4 ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᑦ ᔮᓐᓄᐊᕆ 21, 2016 

ᐅᓪᓗᖅ ᐃᓱᓕᕝᕕᑦᓴᖅ:  

ᐃᖅᑲᓇᐃᔭᖅᑎ ᐃᓄᒃ ᐃᖅᑲᓇᐃᔭᖅᑎ, ᐅᕝᕙᓗ ᐱᔨᑦᓯᕋᖅᐸᑦᑐᑦ ᒐᕙᒪᒃᑯᖏᓐᓂᒃ ᓄᓇᕗᑦ ᑮᓇᐅᔾᔭᑦᓴᖅᓲᑎᒃ, ᐃᓕᓐᓂᐊᖅᑎᑕᐅᓕᖅᓱᑎᓪᓗ 

ᐊᑦᑐᐊᔪᓂᒃ ᒐᕙᒪᒃᑯᖏᓐᓂ ᓄᓇᕗᑦ ᐱᓇᓱᐊᕐᓂᐅᔪᓄᑦ. ᐱᖃᓯᐅᑎᑦᓱᑎᒃ ᐅᓪᓗᓕᒫᖅᑐᑦ, ᐅᓪᓘᑉ ᐃᓚᐃᓐᖓᓂ ᐃᖅᑲᓇᐃᔭᖅᐸᑦᑐᑦ, ᐊᕐᕌᒎᑉ 

ᐃᓚᖓᓂ, ᐃᖅᑲᓇᐃᔭᑲᐃᓐᓇᖅᑐᖅ ᐃᖅᑲᓇᐃᔭᐃᓐᓇᖅᑐᓪ.   

ᐋᓐᓂᐊᖅᑐᓕᕆᔨ ᓘᑦᑖᕐᔪᐊᖅ, ᐋᓐᓂᐊᓯᐅᖅᑎ, ᓄᒃᑭᑦᓴᐃᔨ, ᖃᓱᓴᐃᔨ ᐅᕝᕙᓘᓐᓃᑦ ᓇᐅᑐᐃᓐᓇᖅ ᐃᓕᑕᕆᔭᐅᔾᔪᑎᓕᒃ ᐋᓐᓂᐊᖅᑐᓕᕆᔨᐅᕐᓂᕐᒧᑦ.  

ᐃᒻᒥᒃᑯᑦ ᐋᓐᓂᐊᕕᒻᒥ ᖃᐅᔨᓴᖅᑕᐅᓂᕐᒦᓐᖔᖅᑐᑦ ᐋᓐᓂᐊᕕᒻᒥᒃ ᖃᐅᔨᓴᖅᑕᐅᓂᖅ ᐃᓅᑉ ᐱᔪᓐᓇᕐᓂᖏᓐᓂᒃ ᐊᒻᒪᓗ ᓂᕆᐅᒋᔭᐅᔪᒥᒃ 

ᐋᖅᑭᐸᓪᓕᐊᒐᔭᕐᓂᖓᓂᒃ ᖃᓂᒪᓂᕐᒥᒃ ᓱᑕᐃᖅᓯᒪᓂᕐᒥᓪᓘᓐᓃᑦ ᑲᒪᒋᔭᐅᓗᓂ ᐃᓕᑕᕆᔭᐅᓯᒪᔪᒧᑦ ᐋᓐᓂᐊᖅᑐᓕᕆᔨᒧᑦ ᐊᓯᐊᓄᑦ ᐃᓅᑉ 

ᐋᓐᓂᐊᖅᑐᓕᕈᔨᖓᑕ ᑐᑦᓯᕋᖅᐸᑦ ᐃᖅᑲᓇᐃᔭᕐᕕᒃ.  

ᐋᖅᑭᒋᐊᖅᓯᒪᔪᖅ ᐃᖅᑲᓇᐃᔮᖅ ᓇᐅᑐᐃᓐᓇᖅ ᐃᖅᑲᓇᐃᔮᖅ, ᑲᒪᒋᒋᐊᓕᒃ, ᐊᐅᓚᓂᐅᔪᖅ ᐅᕝᕙᓘᓐᓃᑦ ᑲᑎᓯᒪᔪᑦ ᑲᒪᒋᒋᐊᓖᑦ ᐊᐅᓚᓂᐅᔪᓪᓗ 

ᐃᖅᑲᓇᐃᔭᖅᑎᒧᑦ ᐊᔪᕈᑎᓕᒻᒧᑦ ᐊᑦᑕᓇᓐᖏᑦᑐᒃᑯᑦ ᑲᒪᒋᒍᓐᓇᖅᑕᖓᒍᑦ. ᑖᓐᓇ ᐃᖅᑲᓇᐃᔮᖅ ᐃᓚᒍᑦᓯᐅᔾᔨᒍᓐᓇᖅᑐᖅ, ᑭᓯᐊᓂ 

ᑭᓪᓕᖃᕆᐊᑐᓐᖏᖅᑐᖅ, ᐃᖅᑲᓇᐃᔮᕆᕙᑦᑕᓐᓂᒃ ᐊᓯᔾᔨᖅᑕᐅᓯᒪᑐᐃᓐᓇᕆᐊᓕᓐᓂᒃ, ᐊᖅᑭᒋᐊᖅᑕᐅᓯᒪᔪᓂᒃ ᐅᕝᕙᓗ ᑕᖏᓕᒻᒥᒃ 

ᐋᖅᑭᒋᐊᖅᑕᐅᓯᒪᔪᑦ. ᐱᖃᓯᐅᑐᐃᓐᓇᕆᐊᓕᒃ ᒥᑭᓪᒋᐊᖅᑕᐅᓗᓂ ᐃᑲᕐᕋᐃᑦ ᐊᖏᓂᖓᓘᓐᓃᑦ, ᐊᓯᔾᔨᕐᓗᑎᒃ ᑲᒪᒋᒋᐊᓖᑦ, ᐅᕝᕙᓗ 

ᐃᖅᑲᓇᐃᔮᕆᕙᑦᑕᑎᑦ ᐃᓄᑑᑎᒍᓐᓃᕐᓗᒋᑦ ᐃᖅᑲᓇᐃᔭᕐᕕᒻᒥ, ᐅᕝᕙᓗ ᐃᖅᑲᓇᐃᔮᖅ ᐋᖅᑭᒋᐊᖅᑕᐅᓯᒪᔪᖅ ᐃᖅᑲᓇᐃᔭᖅᑎᒧᑦ ᐃᓚᒋᔭᐅᔪᒧᑦ 

ᐋᖅᑭᒋᐊᖅᓯᒪᔪᒥ ᐃᖅᑲᓇᐃᔮᕐᒧᑦ ᐸᕐᓇᐅᑎᒥ. ᐃᖅᑲᓇᐃᔮᖅ ᐊᑑᑎᖃᕆᐊᓕᒃ.   

ᐃᖅᑲᓇᐃᔭᕐᕕᒻᒥ ᓱᑕᐃᕐᓂᖅ / ᖃᓂᒻᒪᓯᕐᓘᓐᓃᑦ ᐃᓘᓐᓇᖏᑦ ᐃᖅᑲᓇᐃᔮᕐᒥ ᐊᔪᕈᑕᐅᔪᑦ ᐱᖃᓯᐅᑎᑦᓱᑎᒃ ᐃᓱᒪᒃᑯᑦ ᓱᑕᖅᓯᒪᓂᖅ ᐊᒻᒪᓗ 

ᐃᓱᒪᒃᑯᑦ ᐊᑦᓱᕈᕐᓂᖅ ᐱᓯᒪᓗᓂ ᐊᐅᓚᓂᐅᓯᒪᔪᒥᒃ ᐃᖅᑲᓇᐃᔭᕐᕕᒻᒥ. ᐃᖅᑲᓇᐃᔮᒦᓐᖔᖅᑐᑦ ᖃᓂᒻᒪᓰᑦ ᓱᑕᐃᓂᕐᐅᔪᓪᓘᓐᓃᑦ ᐊᐅᓚᑕᐅᕙᑦᑐᑦ 

ᐊᑖᓂ ᐃᖅᑲᓇᐃᔭᖅᑏᑦ ᐊᑭᓕᖅᑐᖅᑕᐅᓂᖏᓐᓄᑦ ᒪᓕᒐᕐᔪᐊᑉ.  

ᐅᑎᕐᓂᕐᒧᑦ ᐃᖅᑲᓇᐃᔮᒧᑦ ᐸᕐᓇᐅᑏᑦ ᐸᕐᓇᐅᑎᐅᔪᑦ ᐱᕙᓪᓕᐊᓯᒪᔪᑦ ᑐᓐᖓᕕᖃᖅᓱᑎᒃ ᐋᓐᓂᐊᕕᒻᒦᓐᖔᖅᑐᓂᒃ ᑐᓴᕋᑦᓴᓂᒃ ᐊᒻᒪᓗ/ᐅᕝᕙᓗ 

ᐊᐅᓚᓂᐅᒍᓐᓇᕆᐊᓕᓐᓂᒃ ᐊᒻᒪᓗ/ᐅᕝᕙᓗ ᐊᐳᖅᑕᕐᕕᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᐃᓅᓕᓴᐃᔪᒧᑦ ᐋᓐᓂᐊᖅᑐᓕᕆᔨᒧᑦ. ᐱᔾᔪᑕᐅᔪᖅ ᐅᑎᕐᓂᕐᒧᑦ 

ᐃᖅᑲᓇᐃᔮᒧᑦ ᐸᕐᓇᐅᑎᓄᑦ ᐃᑲᔪᕈᑕᐅᓪᓗᑎᒃ ᐃᖅᑲᓇᐃᔭᖅᑎᒥᒃ ᐅᑎᖅᑎᓪᓗᒍ ᓈᒻᒪᓈᖅᓯᒪᔪᒧᑦ ᐃᖅᑲᓇᐃᔮᒧᑦ ᐊᑦᑕᓇᕐᕈᓐᓃᑐᐊᖅᐸᑦ 

ᐋᓐᓂᐊᓗᐊᕈᓐᓃᖅᐸᓪᓗ. ᐃᖅᑲᓇᐃᔮᒧᑦ ᐅᑎᕐᓂᕐᒧᑦ ᐸᕐᓇᐅᑎ ᓴᖅᑭᖅᑕᐅᓯᒪᔪᖅ ᑲᑐᔾᔨᖃᑎᒌᓐᓂᖓᒍᑦ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᕐᕕᐅᓪᓗ.   

ᓈᒻᒪᓈᖅᓯᒪᔪᖅ ᐃᖅᑲᓇᐃᔮᖅ ᐊᑑᑎᖃᕐᓗᓂ ᐃᖅᑲᓇᐃᔮᖑᒋᐊᓕᒃ: 

 ᐃᖅᑲᓇᐃᔭᖅᑎᐅᑉ ᑲᒪᒋᒍᓐᓇᖅᑕᖓᓂᒃ (ᐃᓗᐊᓃᓪᓗᓂ ᐊᐅᓚᑦᓱᓐᓇᕐᓂᖏᑦᑕ); 

 ᐃᖅᑲᓇᐃᔭᖅᑎᐅᑉ ᐱᔪᓐᓇᕇᖅᑕᖏᑦ, ᐅᕝᕙᓗ ᐊᑦᑕᓇᓐᖏᑦᑐᑎᒍᑦ ᐃᓕᓐᓂᐊᖅᑎᑕᐅᔾᔪᑎᒋᒍᓐᓇᖅᑕᖏᑦ; 

 ᐋᓐᓂᐊᓕᕈᑕᐅᓂᐊᓐᖏᓪᓗᓂ ᐊᑦᑕᓇᓐᖏᓗᓂᓗ ᐃᖅᑲᓇᐃᔭᖅᑎᒧᑦ ᐃᖅᑲᓇᐃᔭᖃᑎᖏᓐᓄᓪᓗ; ᐊᒻᒪᓗ 

 ᐅᑎᖅᑎᑦᓯᒍᑕᐅᓗᓂ ᓱᑕᐃᓚᐅᕋᓂ ᑮᓇᐅᔭᓕᐊᒥᓂᖏᓐᓂᒃ, ᐊᔪᕐᓇᓐᖏᒐᐃᑉᐸᑕ 

 

ᐊᑦᓱᕈᕆᐊᑐᓯᒪᓐᖏᑦᑐᖅ ᑐᑭᓕᒃ ᐊᑦᓱᕈᓪᓚᕆᓐᓂᕐᒥᒃ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᕿᒥᕐᕈᔭᐅᓪᓗᑎᒃ ᐊᑦᑐᖅᑕᐅᓂᐅᓯᒪᔪᑦ 

ᐊᑐᐃᓐᓇᖃᖅᑎᑦᓯᓂᒃᑯᑦ ᐃᓂᖃᖅᑎᑕᐅᓂᕐᒧᑦ ᐃᓗᓕᕆᔭᐅᔪᓂᒃ ᓲᕐᓗ:   

a) ᐋᓐᓂᐊᑦᑕᐃᓕᒪᓂᖅ ᐊᑦᑕᓇᑦᑕᐃᓕᒪᓂᕐᓗ; 

b) ᐅᓚᕕᓐᓂᖅ ᑕᖅᑳᓂ; 

c) ᐊᑦᑐᐃᓂᐅᔪᑦ ᑳᑦᑐᓛᑦᑎᒍᑦ ᑐᓂᒪᓂᐅᔪᓄᑦ; 

d) ᐊᑭᖏᑦ; ᐊᒻᒪᓗ 

e) ᐱᓇᓱᐊᕐᕕᐅᑉ ᑲᔪᓯᑦᓯᐊᕐᓂᖓ.  

ᑲᒪᒋᒋᐊᓖᑦ ᑎᒍᒥᐊᖅᑕᐅᔪᓪᓗ 

ᐅᑎᕐᓂᕐᒧᑦ ᐃᖅᑲᓇᐃᔮᒧᑦ ᑐᑭᓯᓂᐊᖅᑎ 

ᐅᑎᕐᓂᕐᒧᑦ ᐃᖅᑲᓇᐃᔮᒧᑦ ᑐᑭᓯᓂᐊᖅᑎ ᑎᒍᒥᐊᖅᑐᖅ ᐅᑯᓇᓐᖓᑦ:   



 
 
 
 

ᒥᓂᔅᑕᐅᕕᖓᑦ ᑮᓇᐅᔭᓕᕆᔨᒃᑯᑦ 

 

ᐅᑎᕐᓂᕐᒧᑦ ᐃᖅᑲᓇᐃᔭᕐᕕᒻᒧᑦ ᐊᑐᐊᒐᖅ 

 

 

ᒪᑉᐱᒐᖅ  3 ᐅᑯᓇᓂ 4 ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᑦ ᔮᓐᓄᐊᕆ 21, 2016 

ᐅᓪᓗᖅ ᐃᓱᓕᕝᕕᑦᓴᖅ:  

 ᐱᕙᓪᓕᐊᑎᑦᓯᓂᖅ ᐃᖅᑲᓇᐃᔮᒧᑦ ᐅᑎᕐᓂᕐᒧᑦ ᖃᐅᔨᒪᓕᑕᕐᓂᒃ ᐊᑐᓕᖅᑕᐅᑎᓪᓗᒍ ᐃᖅᑲᓇᐃᔮᕐᒧᑦ ᐅᑎᕐᓂᕐᒧᑦ ᐊᑐᐊᒐᖅ, 

ᑐᓴᐅᒪᔭᐅᑎᑦᓯᓂᖅ ᐊᑐᐊᒐᕐᒥᒃ, ᖃᐅᔨᓴᕐᓂᕐᓗ ᐊᑑᑎᔭᐅᓂᖓᓂᒃ ᐊᑐᐊᒐᐅᑉ;  

 ᑐᓴᐅᒪᖃᑦᑕᐅᑎᖃᑎᖃᕐᓂᖅ ᐋᓐᓂᖅᑐᓕᕆᔨᒃᑯᓐᓂᒃ, ᑲᑐᔾᔨᖃᑎᒌᓐᓂᒃ, ᐃᖅᑲᓇᐃᔭᕐᕕᓐᓂᒃ ᐃᖅᑲᓇᐃᔭᖅᑎᓂᓪᓗ ᐅᑎᕐᓂᖅ 

ᐃᖅᑲᓇᐃᔮᒧᑦ ᐊᐅᓚᓂᐅᔪᔪᑦ ᐊᒻᒪᓗ ᐱᔪᓐᓇᐅᑎᖏᑦ ᑎᒍᒥᐊᖅᑕᖏᓪᓗ ᑕᒪᕐᒥᒃ ᐅᖃᖃᑎᒌᑦᑐᑦ;  

 ᖃᐅᔨᐅᓴᑦᓯᐊᕐᓂᖅ ᑲᔪᓯᔪᑦ ᑐᓴᐅᒪᖃᑦᑕᐅᑎᒐᓗᐊᕐᒪᖔᑕ ᐊᖏᖃᑎᒌᑦᓯᒪᔪᑦ ᐃᖅᑲᓇᐃᔮᒧᑦ ᐅᑎᕐᓂᐅᑉ ᐊᐅᓚᓂᖓᓂ; 

 ᖃᐅᔨᓴᑦᓯᐊᕐᓂᖅ ᐃᖅᑲᓇᐃᔭᖅᑎ, ᐃᖅᑲᓇᐃᔭᕐᕕᒃ, ᐊᓯᖏᓪᓗ ᐊᖏᖃᑎᒌᑦᓯᒪᔪᑦ ᐃᓚᒋᔭᐅᔪᑦ ᑐᑭᓯᓂᖃᕋᓗᐊᕐᒪᖔᑕ ᓱᓇᓂᒃ 

ᓂᕆᐅᒋᐊᖃᕐᒪᖔᕐᒥᒃ ᓱᓇᓂᓪᓗ ᐃᑲᔪᖅᓯᒍᑎᖃᕆᐊᖃᕐᒪᖔᕐᒥᒃ ᐊᐅᓚᓂᐅᔪᒧᑦ; 

 ᐃᑲᔪᕐᓂᖅ ᐱᕙᓪᓕᐊᓂᖓᓄᑦ ᐃᒻᒥᒃᑰᖓᔪᕗᓪᓗ ᐅᑎᕐᓂᒧᑦ ᐃᖅᑲᓇᐃᔮᒧᑦ ᐸᕐᓇᐅᑏᑦ; ᐊᒻᒪᓗ 

 ᐃᑲᔪᕐᓂᖅ ᐃᑲᔪᕆᐊᖃᕋᐃᒍᑎᒃ ᖃᓄᖅᑑᕈᑎᖃᕐᓗᑎᒃ ᐃᖅᑲᓇᐃᔮᕐᒧᑦ ᐅᑎᕐᓂᕐᒧᑦ ᐊᖏᖃᑎᒌᓐᓂᖏᓂᐅᔪᓂᒃ.  

 

ᐊᖓᔪᖅᑲᐅᑏᑦ 

ᐊᖓᔪᖅᑳᓕᒫᑦᓯᐊᑦ ᑭᐅᔾᔪᑎᖃᕈᓐᓇᕆᐊᓖᑦ ᒪᓕᓐᓂᕐᒧᑦ ᐃᖅᑲᓇᐃᔭᕐᕕᒻᒧᑦ ᐅᑎᕐᓂᕐᒧᑦ ᐊᑐᐊᒐᕐᒥᒃ ᐊᒻᒪᓗ ᐃᖅᑲᓇᐃᔭᕐᕕᒻᒧᑦ ᐅᑎᓂᕐᒧᑦ ᒪᓕᒐᕐᓂᒃ 

ᐊᒻᒪᓗ ᑎᒍᒥᐊᖃᓯᐅᑎᑦᓱᑎᒃ, ᑖᒃᑯᑑᓐᖏᒃᑲᓗᐊᖅᓱᑎᒃ:  

 ᖃᐅᔨᒪᔭᐅᑎᑦᓯᑲᓐᓂᖃᑦᑕᕐᓗᑎᒃ ᐊᑦᑕᓇᑦᑕᐃᓕᒪᓂᕐᒥᒃ ᐃᖅᑲᓇᐃᔮᓄᑦ ᐃᑲᔪᖅᑐᐃᓗᑎᓪᓗ ᐊᑦᓱᕉᑎᖃᕐᓂᖓᓂᒃ ᒐᕙᒪᒃᑯᑦ 

ᐋᓐᓂᐊᑦᑕᐃᓕᒪᓂᕐᒧᑦ ᐊᑦᑕᓇᑦᑕᐃᓕᒪᓂᕐᒧᓪᓗ ᐊᐅᓚᓂᖓᓐᓂᒃ; 

 ᑐᓴᐅᒪᑎᑦᓯᓗᑎᒃ ᐃᖅᑲᓇᐃᔭᖅᑎᓕᒫᓂᒃ ᐃᖅᑲᓇᐃᔭᕐᕕᒻᒧᑦᐅᑎᕐᓂᕐᒧᑦ ᐊᐅᓚᓂᐅᔪᒥᒃ ᖃᐅᔨᓴᑦᓯᐊᕐᓗᑎᓪᓗ ᐃᖅᑲᓇᐃᔭᖅᑎᓕᒫᑦ 

ᖃᐅᔨᒪᔭᑦᓯᐊᕋᓗᐊᕐᒪᖔᑕ ᐱᔪᓐᓇᐅᑎᒋᔭᒥᓐᓂᒃ ᐃᓂᖃᖅᑎᑕᐅᓂᕐᒧᑦ; 

 ᑐᓴᐅᒪᑎᑦᓯᓗᑎᒃ ᐃᖅᑲᓇᐃᔭᖅᑎᓂᒃ ᐅᓂᒃᑳᓕᐅᕐᓂᐅᑉ ᐊᐅᓚᓂᖓᑕ ᒥᑦᓵᓄᑦ ᑎᒍᒥᐊᖅᑕᐅᔪᓂᓪᓗ ᐃᖅᑲᓇᐃᔭᕐᕕᒻᒥ 

ᐃᖅᑲᓇᐃᔭᕐᕕᐅᓐᖏᑦᑐᒥᓗ ᓱᑕᐃᕐᓂᐅᔪᓂᒃ ᖃᓂᒻᒪᓐᓂᐅᔪᓂᓪᓗ; 

 ᑐᓴᐅᒪᖃᑎᖃᐃᓐᓇᕐᓗᑎᒃ ᐃᖅᑲᓇᐃᔭᖅᑎᒥᒃ ᐱᒋᐊᕐᓗᓂ ᓱᑕᐃᕐᓂᖓᓂᒃ ᖃᓂᒻᒪᓐᓂᖓᓂᓪᓘᓐᓃᑦ, ᐃᖅᑲᓇᐃᔭᕐᕕᒻᒧᑦ ᐅᑎᕐᓂᕐᒧᑦ 

ᐊᐅᓚᓂᖅᑎᒍᑦ ᖃᐅᔨᒋᐊᖅᐸᓪᓗᒍ ᖃᓄᐃᓕᕐᒪᖔᖅ ᖃᖓᒃᑯᓪᓗ ᐅᑎᕈᓐᓇᕋᔭᕐᒪᖔᖅ ᐃᖅᑲᓇᐃᔭᕐᕕᒻᒥᓄᑦ; 

 ᕿᒥᕐᕈᓗᒋᑦ ᐋᓐᓂᐊᕕᒻᒦᓐᖔᖅᓯᒪᔪᑦ ᑐᓂᔭᐅᓯᒪᔪᑦ ᐃᖅᑲᓇᐃᔭᖅᑎᒧᑦ ᑐᑦᓯᕋᕐᓗᑎᓪᓗ ᐊᖏᖅᑕᐅᒍᒪᓂᕐᒥᒃ ᐱᓗᒋᑦ ᐋᓐᓂᐊᕕᒻᒥᒃ 

ᑐᓴᕋᑦᓴᑲᓐᓃᑦ ᑕᐃᒪᐃᑦᓴᕆᐊᖃᖅᐸᑦ; 

 ᑲᑐᔾᔨᖃᑎᒋᓗᒍ ᐃᖅᑲᓇᐃᔭᖅᑎ, ᐋᓐᓂᐊᖅᑐᓕᕆᔨ, ᑲᑐᔾᔨᖃᑎᒌᓂ ᑭᒡᒐᖅᑐᐃᔨ (ᐊᑑᑎᑉᐸᑦ), ᐋᓐᓂᖅᑐᓕᕆᔨᒃᑯᑦ WSCC (ᐊᑑᑎᑉᐸᑦ) 

ᐊᒻᒪᓗ ᐅᑎᕐᓂᕐᒧᑦ ᐃᖅᑲᓇᐃᔭᕐᕕᒻᒧᑦ ᑐᑭᓯᓂᐊᖅᑎ ᐱᕙᓪᓕᐊᑎᑦᓯᓂᕐᒧᑦ ᐅᑎᕐᓂᒧᑦ ᐃᖅᑲᓇᐃᔭᕐᕕᒻᒧᑦ ᐸᕐᓇᐅᑎᓂᒃ; 

 ᐊᐅᓚᑦᓯᓂᖅ ᖃᐅᔨᓴᕐᓂᕐᓗ ᐅᑎᕐᓂᕐᒧᖅ ᐃᖅᑲᓇᐃᔭᕐᕕᒻᒧᑦ ᐸᕐᓇᐅᑎᓂᒃ; 

 ᐋᖅᑭᒋᐊᕈᑎᑦᓴᓄᑦ ᑐᑦᓯᕋᐅᑏᑦ ᑲᒪᒋᑦᓴᐅᑎᒋᕙᓪᓗᒋᑦ, ᒥᑦᓯᖃᑦᓯᐊᑐᒃᑯᑦ, ᐊᑦᓱᕈᖅᑎᑕᐅᔪᖃᕋᓂ; 

 ᐸᐸᑦᓯᐊᕐᓗᒋᑦ ᐋᓐᓂᐊᕕᒻᒨᖓᔪᑦ/ᐃᒻᒥᓅᖓᔪᑦ ᑲᓐᖑᓇᖅᑑᑎᓪᓗᒋᑦ. 

 

ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖅᑎᓕᒫᑦ ᒐᕙᒪᒃᑯᖏᓐᓂ ᓄᓇᕗᑦ ᐊᒻᒪᓗ ᑕᖅᑲᐅᖓᖓᔪᑦ ᑎᒥᐅᔪᑦ ᑭᐅᒍᓐᓇᕆᐊᓖᑦ ᒪᓕᒋᐊᖃᕐᓂᕐᒧᑦ ᐅᑎᕐᓂᕐᒧᑦ ᐃᖅᑲᓇᐃᔭᒨᑦ 

ᐊᑐᐊᒐᕐᒥᒃ. ᑎᒍᒥᐊᕐᒥᔪᑦ ᐅᑯᓇᓐᖓᑦ ᑭᓯᐊᓂ ᑖᒃᑯᑑᓐᖏᑦᑐᑦ:  

 ᖃᐅᔨᒪᓂᖅ ᒪᓕᓐᓂᕐᓗ ᑎᑎᕋᖅᓯᒪᔪᓂᒃ ᐊᑦᑕᓇᑦᑕᐃᓕᒪᓂᕐᒧᑦ ᐊᑐᐊᒐᕐᓂᕐ ᐊᐅᓚᓂᐅᔪᓂᓪᓗ ᖃᖓᓕᒫᑦᓯᐊᖅ; 

 ᑐᓂᓯᓂᖅ ᓈᒻᒪᓈᖅᓯᒪᔪᓂᒃ ᐃᓗᐊᓂ ᓯᓚᑖᓂᓗ (WSCC) ᐅᓂᒃᑳᓕᐅᕐᓂᕐᒧᑦ ᑎᑎᕋᕐᕕᑦᓴᐃᑦ ᐃᖅᑲᓇᐃᔮᕐᒨᖓᔪᓄᑦ ᖃᓄᐃᓐᓂᐅᔪᓄᑦ; 

 ᑐᑦᓯᕋᕐᓂᖅ ᐃᓂᖃᖅᑎᑕᐅᓂᕐᒥᒃ ᑕᐃᒪᐃᑦᓴᕆᐊᖃᖅᐸᑦ ᐊᒻᒪᓗ ᐅᖃᐅᓯᖃᕐᓗᑎᒃ ᓈᒻᒪᓈᖅᓯᒪᔪᓂᒃ ᐊᐅᓚᓂᐅᔪᓂᒃ, ᐊᔪᕐᓇᓐᖏᒐᐃᑉᐸᑦ; 

 ᐃᒻᒥᒃᑯᑦ ᐋᓐᓂᐊᕕᒻᒥᒃ ᖃᐅᔨᓴᖅᑕᐃᓂᖅ ᐃᖅᑲᓇᐃᔭᕐᕕᒃ ᒥᑦᓯᖃᑦᓯᐊᖅᑐᓂᒃ ᑐᑦᓯᕋᓚᐅᖅᑎᓪᓗᒍ; 

 ᖃᓄᐃᓐᓂᐊᕋᓱᒋᔭᒥᑦ ᓇᓗᓇᐃᕐᑕᐅᓗᓂ ᐋᓐᓂᐊᖅᑐᓕᕆᔨᒻᒪᕆᒻᒧᑦ ᓇᓗᓇᐃᖅᑕᐅᓯᒪᓕᖅᐸᑦ; 

 ᑐᓴᖅᑎᓪᓗᒍ ᐃᖅᑲᓇᐃᔭᕐᕕᐅᔪᖅ ᐊᓯᔾᔨᕐᓂᖅᑕᖃᖅᐸᑦ ᐃᓂᖃᕆᐊᖃᕐᓂᕐᒨᖓᔪᓂᒃ, ᐅᕝᕙᓘᓐᓃᑦ ᐃᓱᒫᓘᑕᐅᔪᓂᒃ ᐃᓅᓕᓴᐃᓂᕐᒧᑦ, 

ᐱᕚᓪᓕᕈᑎᓴᓄᑦ, ᐃᖅᑲᓇᐃᔮᖑᒍᒪᔪᓂᒃ, ᐊᓯᔾᔨᕐᓂᐅᔪᓂᒃ ᖃᓄᐃᓕᖓᓂᐅᔪᓄᑦ; ᐊᓯᖏᓪᓗ 

 ᑐᓴᐅᒪᖃᑦᑕᐅᑎᖃᑎᒋᓗ ᐃᖅᑲᓇᐃᔭᕐᕕᐅᔪᖅ ᑐᓴᖅᑎᓕᐅᒥᔮᕐᓗᒍ ᐊᐅᓚᓂᐅᒍᓐᓇᖅᑐᓂᒃ ᐋᖅᑭᐸᓪᓕᐊᓂᖃᖅᑎᓪᓗᒍ; 

 ᐃᑲᔪᕐᓂᖅ ᕿᓂᕐᓂᕐᒧᑦ ᓈᒻᒪᓈᖅᓯᒪᔪᓂᒃ ᐃᖅᑲᓇᐃᔮᓂᒃ, ᐊᒻᒪᓗ ᐊᖏᕐᓗᓂ ᐃᖅᑲᓇᐃᔮᓪᓗᐊᖓᓂᒃ ᓇᓗᓇᐃᖅᑕᐅᔪᖃᖅᐸᑦ. 

 ᐃᓚᐅᑎᓐᓂᖅ ᐃᓕᓐᓂᐊᕆᐊᒃᑲᓐᓂᕐᓂᐅᔪᓄᑦ ᑐᑦᓯᕋᖅᐸᑦ ᐃᖅᑲᓇᐃᔭᕐᕕᐅᔪᖅ ᑕᐃᒪᐃᑦᓴᕆᐊᖃᖅᑐᐸᑦ.  

 

  



 
 
 
 

ᒥᓂᔅᑕᐅᕕᖓᑦ ᑮᓇᐅᔭᓕᕆᔨᒃᑯᑦ 

 

ᐅᑎᕐᓂᕐᒧᑦ ᐃᖅᑲᓇᐃᔭᕐᕕᒻᒧᑦ ᐊᑐᐊᒐᖅ 

 

 

ᒪᑉᐱᒐᖅ  4 ᐅᑯᓇᓂ 4 ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᑦ ᔮᓐᓄᐊᕆ 21, 2016 

ᐅᓪᓗᖅ ᐃᓱᓕᕝᕕᑦᓴᖅ:  

ᐋᓐᓂᐊᖅᑐᓕᕆᔨ (HCP) 

 ᓇᓗᓇᐃᕐᓗᖑ ᐃᓅᓕᓴᐃᒍᑎᒋᓗᒍᓗ ᖃᓄᒻᒪᓯᕐᒥᒃ ᓱᑕᐃᖅᓯᒪᓂᕐᒥᓘᓐᓃᑦ ᐃᓗᐊᓐᓂ ᐱᓕᕆᐊᑦ; 

 ᐱᔭᕇᕐᓗᑎᒃ ᑐᓂᓯᓗᑎᓪᓗ ᑖᒃᑯᓇᓐᖓᓪᓗᐊᖅ ᑎᑎᕋᖅᓯᒪᒋᐊᓕᓐᓂᒃ ᐋᓐᓂᖅᑐᓕᕆᔨᒃᑯᓐᓄᑦ ᑲᒪᓕᕈᑎᒥᒃ ᐃᓄᒻᒥᒃ ᐃᖅᑲᓇᐃᔭᕐᕕᒻᒥ 

ᓱᑕᐃᖅᑐᒥᓂᕐᒥᒃ/ᖃᓂᒻᒪᑦᑐᒥᓂᕐᒥᒃ; 

 ᐊᑐᐃᓐᓇᐅᑎᑦᓯᓗᑎᒃ ᓈᒻᒪᓈᖅᓯᒪᔪᓂᒃ, ᐊᑑᑎᓕᓐᓂᒃ ᐃᓅᓕᓴᐃᔾᔪᑎᓂᒃ ᐋᖅᑭᐸᓪᓕᐊᒍᑎᑦᓴᓂᒃ ᐅᑎᓴᕋᐃᒍᑎᑦᓴᓂᓪᓗ 

ᐃᖅᑲᓇᐃᔭᕐᕕᒻᒧᑦ; 

 ᑐᓴᐅᒪᑎᑦᓯᓗᑎᒃ ᐃᖅᑲᓇᐃᔭᖅᑎᐅᑉ ᐱᔪᓐᓇᕐᓂᖏᓐᓅᖓᔪᓂᒃ ᑐᑦᓯᕌᖑᑉᐸᑕ ᐃᖅᑲᓇᐃᔭᕐᕕᒻᒧᑦ ᐃᖅᑲᓇᐃᔭᖅᑎᒧᑦ ᐅᕝᕙᓗ 

ᐋᓐᓂᖅᑐᕆᓕᔨᒃᑯᓐᓄᑦ; 

 ᐅᖃᕐᓗᑎᑦ ᖃᓄᖅ ᐃᖅᑲᓇᐃᔮᑦ ᐋᖅᑭᒋᐊᖅᑕᐅᒍᓐᓇᕐᒪᖔᑕ ᐊᑦᓱᕈᕐᓇᖏᓐᓂᖅᓴᐅᖁᓪᓗᒍ ᓱᑕᐃᖅᓯᒪᔪᒧᑦ ᖃᓄᐃᓐᓂᐅᔪᓄᓪᓘᓐᓃᑦ; 

 ᓴᖅᑮᓂᖅ ᑲᔪᓯᑎᑦᓯᓂᕐᓗ ᒪᑐᐃᖔᖅᑐᒥᒃ ᑐᓴᐅᒪᖃᑦᑕᐅᑎᓂᕐᒥᒃ ᐃᖅᑲᓇᐃᔭᕐᕕᒻᒥ, ᑲᓐᖑᓇᖅᑑᑎᑕᐅᖏᓐᓇᓗᓂ ᐃᓄᓕᕆᐊᖑᔪᖅ.  

 

ᐊᑦᑐᐊᔪᑦ ᒪᓕᒐᕐᔪᐊᑦ 

ᐃᓄᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᕐᔪᐊᖅ (ᓄᓇᕗᑦ) 

ᐃᖅᑲᓇᐃᔭᑏᑦ ᐊᑭᓕᖅᑕᖏᓂᓐᓄᑦ ᒪᓕᒐᕐᔪᐊᖅ 

 

ᐊᐅᓚᓂᐅᔪᑦ 

ᐅᑎᕐᓂᕐᒧᑦ ᐃᖅᑲᓇᐃᔮᒧᑦ ᐊᐅᓚᓂᐅᔪᑦ 

 

ᐱᔪᓐᓇᐅᑎᖏᑦ ᓯᕗᓕᖅᑏᑦ ᑲᑎᒪᔨᖏᑦᑕ 

ᓇᐅᑐᐃᓐᓇᖅ ᐅᕙᓂ ᐊᑐᐊᒐᕐᒥ ᑕᑯᓐᓇᖅᑕᐅᒋᐊᖃᓐᖏᑦᑐᖅ ᑭᓪᓕᖃᖅᑎᑦᓯᒍᑕᐅᓗᓂ ᐱᔪᓐᓇᐅᑎᖏᓐᓂᒃ ᓯᕗᓕᖅᑏᑦ ᑲᑎᒪᔨᖏᓐᓂᒃ 

ᖃᓄᖅᑑᕈᑎᖃᖅᑎᓪᓗᒋᑦ ᐊᐅᓚᔾᔭᒋᐊᕈᑎᖃᖅᑎᓪᓗᒋᓪᓘᓐᓃᑦ ᐱᕕᖃᖅᑎᑦᓯᒍᑕᐅᔪᓂᒃ ᐅᕙᓂ ᐊᑐᐊᒐᕐᒥ.  

ᐊᑐᕈᓐᓃᕐᕕᖓ ᐅᓪᓗᖅ 

ᐅᓇ ᐊᑐᐊᒐᖅ ᐊᑑᑎᓂᐊᖅᑐᖅ ᓄᑖᕈᖅᑎᑕᐅᓐᖏᓐᓂᖓᓂ ᐃᓇᖏᖅᑕᐅᖏᓐᓂᖓᓂᓘᓐᓃᑦ. ᐅᓇ ᐊᑐᐊᒐᖅ ᕿᒥᕐᕈᔭᐅᕙᓐᓂᐊᖅᑐᖅ ᐃᓗᐊᓂ 

ᐊᕐᕌᒍᐃᑦ ᑕᓪᓕᒪᑦ ᐅᓪᓗᕐᒥ ᐊᑎᓕᐅᖅᑕᐅᕕᒋᓯᒪᔭᖓᓂᒃ.  

 

 

 

 

 


